
Abstract 
This article examines the relationship between books, libraries and scholarly 
authority in medieval Islamic cities through a historical study of manuscript 
circulation, pious endowments (waqf) and the transmission of knowledge. 
Scholarship has often treated the Islamic library either as a repository of texts whose 
significance lies in its holdings, or as a symbol of a golden age ended by catastrophe. 
This study argues instead that the book, the library and the endowment formed a 
single social system in which authority was produced at three interlocking levels: 
personal authority embodied in the teacher and expressed in audition (samāʿ) and 
licence (ijāza); institutional authority secured by the madrasa, the dār al-ḥadīth and 
the endowment deed; and material authority located in the manuscript itself, with its 
colophons, audition certificates and ownership notes. Employing a historical, 
analytical and comparative methodology, the article first analyses the Qurʾānic and 
Prophetic foundations of writing and learning and the economy of paper and the book 
trade in cities such as Baghdad, Cairo and Damascus. It then examines the circulation 
of manuscripts through copying, gift, loan, purchase and travel, the typology of 
libraries from the caliphal collections to madrasa and mosque libraries, and the legal 
construction of the waqf as a mechanism that both preserved and constrained access 
to books. Drawing on classical sources such as al-Jāḥiẓ, Ibn al-Nadīm, al-Khaṭīb al-
Baghdādī, Ibn Jamāʿa and Yāqūt, and on modern scholarship including Pedersen, 
Makdisi, Berkey, Chamberlain, Hirschler, Bloom, Gutas and Kuran, the study shows 
that libraries functioned as social institutions rather than neutral storehouses, that 
endowment law shaped the geography of knowledge, and that the fragility of 
collections in moments of political rupture illustrates the dependence of intellectual 
authority on urban stability. The article concludes by drawing implications for the 
study and preservation of Islamic manuscript heritage today. 

 تعارف

کزی اسلامی تہذیب کو بجا طور پر کتاب کی تہذیب کہا جاتا ہے، کیونکہ اس کے علمی، دینی اور انتظامی ڈھانچے میں تحریر اور کتب خانوں کو مر

ر تدریس کا ایک ایسا مقام حاصل رہا۔ بغداد، قاہرہ، دمشق، قرطبہ اور نیشاپور جیسے شہروں میں کتابوں کی نقل، خرید و فروخت، وقف او

مربوط نظام وجود میں آیا جس نے علمی اتھارٹی کی تشکیل میں بنیادی کردار ادا کیا۔

1
 

 میں رہا ہے۔تاہم یہ سوال کہ کتب خانہ محض متون کا ذخیرہ تھا یا علمی اتھارٹی پیدا کرنے والا سماجی ادارہ، تاریخی مطالعے میں بالعموم پس منظر  

رویے پائے جاتے ہیں: ایک وہ رویہ جو اسلامی کتب خانوں کو "سنہری دور" کی علامت کے طور پر پیش کرتا ہے اور اس موضوع پر دو غالب 

ء میں بغداد کے سقوط کو، تہذیبی زوال کا نقطۂ آغاز قرار دیتا ہے؛ اور دوسرا وہ رویہ جو کتب خانوں کی 1258ھ/656ان کی تباہی کو، مثلاً 

ر  کے مطالعات اور جارج مقدسی کی تحقیقات نے ان دونوں رویوں حیثیت کو محض ذخیرے کی تعدا
ل

 

ش
د اور ضخامت میں دیکھتا ہے۔ کونراد ہر

کی حدود نمایاں کی ہیں، کیونکہ ان کے مطابق کتاب اور کتب خانے کو ان سماجی عملوں سے الگ کر کے نہیں سمجھا جا سکتا جن میں وہ برتے 

جاتے تھے۔

23
( یہ ہے کہ کتاب، کتب خانہ اور وقف ایک ہی سماجی نظام کے تین حصے تھے جس میں علمی hesisTمقالے کا بنیادی مقدمہ ) 

ر مادی اتھارٹی تین باہم مربوط سطحوں پر پیدا ہوتی تھی: شخصی اتھارٹی )شیخ، سماع اور اجازہ(، ادارہ جاتی اتھارٹی )مدرسہ اور وقف نامہ( او

 اتھارٹی )نسخہ اور اس پر درج شہادتیں(۔

مقدمے کی جانچ کے لیے تین سوالات پیشِ نظر ہیں: اول، اسلامی شہروں میں کتاب کی تیاری اور تجارت نے علمی اتھارٹی کے لیے کیا  اس

 مادی بنیاد فراہم کی؟ دوم، کتب خانوں اور اوقاف نے مخطوطات کی گردش اور رسائی کو کس طرح منظم اور محدود کیا؟ سوم، علم کی منتقلی کے

 رہ جاتی اور مادی ذرائع میں باہمی تعلق کیا تھا؟شخصی، ادا

ی طور پر مقالہ تاریخی و تحلیلی اور تقابلی طریقے پر مبنی ہے، اور ہر مبحث میں مقدمہ، دلیل، اعتراض اور تطبیق کی ترتیب اختیار  
 ج
ہ

 

من

کی گئی ہے۔  

 میں ماخذ میں جاحظ، ابن الندیم، خطیب بغدادی، ابن جماعہ اور یاقوت حموی کے کلاسیکی مصادر کو بنیادی حیثیت دی گئی ہے جبکہ جدید تحقیق

پیڈرسن، بلوم، گوتاس، بارکی اور چیمبرلین کے مطالعات سے استفادہ کیا گیا ہے۔

45
موجودہ تحقیق کا امتیاز یہ ہے کہ وہ کتاب، کتب خانے اور  

 وقف کو علمی اتھارٹی کے ایک مشترکہ تجزیاتی فریم میں دیکھتی ہے۔

 کتاب، کتابت اور علمی اتھارٹی کی بنیادیں

 سقرآنی و نبوی اسا

مِ﴾ اسلامی علمی روایت میں کتابت اور علم کی عظمت کی بنیاد وحی کے اولین الفاظ میں ہے۔ ارشادِ باری تعالیٰ ہے،
َ
ل

َ
ق

ْ
مَ بِال

َّ
ذِي عَل

َّ
)جس  ﴿ال

نے قلم کے ذریعے علم سکھایا(،

67
  اور ایک سورت کا آغاز قلم اور تحریر کی قسم سے ہوتا ہے، 

َ
رُون

ُ
مِ وَمَا يَسْط

َ
ل

َ
ق

ْ
)ن، قسم ہے  ﴾﴿ن وَال

قلم کی اور اس کی جو وہ لکھتے ہیں(۔

89
وا  علم والوں کے مقام کی طرف بھی ارشاد ہے، 

ُ
وت

ُ
ذِينَ أ

َّ
مْ وَال

ُ
وا مِنك

ُ
ذِينَ آمَن

َّ
ُ ال عِ اللََّّ

َ
﴿يَرْف

مَ دَرَجَاتٍ﴾
ْ
عِل

ْ
)اللہ تم میں سے ایمان والوں اور علم عطا کیے گئے لوگوں کے درجے بلند کرتا ہے(۔ ال

1011
آیات سے علم، قلم اور مقام  ان 

 کا وہ مثلث بنتا ہے جس پر علمی اتھارٹی کا تصور قائم ہوا۔

مَنْ سَلَكَ طَريِقًا يَ لْتَمِسُ فِيهِ عِلْمًا »نے فرمایا، صلى الله عليه وسلم سنتِ نبوی میں علم کی طلب اور اس کے دوام کو دین کا حصہ قرار دیا گیا۔ نبی اکرم
ُ لهَُ بهِِ طَريِقًا إِ  لَ اللََّّ )جو شخص علم کی طلب میں کسی راستے پر چلے، اللہ اس کے ذریعے اس کے لیے جنت کا راستہ آسان کر دیتا  «لََ الْْنََّةِ سَهَّ

ہے(،

12
تَ فَ »اور فرمایا،   نْسَانُ انْ قَطَعَ عَنْهُ عَمَلُهُ إِلََّّ مِنْ ثَلََثةٍَ: إِلََّّ مِنْ صَدَقةٍَ جَاريِةٍَ، أوَْ عِلْمٍ يُ ن ْ  بهِِ، أوَْ وَلَدٍ صَالِحٍ عُ إِذَا مَاتَ الِْْ
)جب انسان مر جاتا ہے تو اس کا عمل منقطع ہو جاتا ہے مگر تین چیزوں سے: صدقۂ جاریہ، نفع بخش علم، اور نیک اولاد جو اس کے  «يدَْعُو لَهُ 

لیے دعا کرے(۔

13
اور نفع بخش علم کے یہ آخری حدیث اس موضوع کے اعتبار سے خاص اہمیت رکھتی ہے، کیونکہ علماء نے صدقۂ جاریہ  

 امتزاج سے کتب خانوں اور مدارس کے اوقاف کی شرعی توجیہ نکالی۔

 کاغذ، وراقت اور کتاب کی معیشت

خر کتاب کی تہذیب کو مادی بنیاد کاغذ نے فراہم کی۔ جوناتھن بلوم کے مطابق بغداد میں کاغذ کی پیداوار کا آغاز آٹھویں صدی عیسوی کے اوا

 تحریر کی لاگت کو غیر معمولی طور پر کم کر دیا، جس کے نتیجے میں کتابوں کی کثرت اور ان کی تجارت ممکن ہوئی۔میں ہوا اور اس نے علمی

14
 

اقین کے بازار، یعنی کاتبوں، نسخہ نویسوں اور کتب فروشوں کی منڈی، بغداد جیسے شہروں میں علمی زندگی کا مرکز بن گئی، اور شوکت طر
ّ
اوہ ور

و ر جیسے "کتابی آدمی" کی سرگرمیاں اس عہد کی تحریری ثقافت کی جیتی جاگتی تصویر پیش کرتی ہیں۔ کے مطالعے میں ابن
طی ف

ابی طاہر 

15
ابن  

خلدون نے مقدمہ میں وراقت کو شہری تمدن کی ان صنعتوں میں شمار کیا جو علم و کتابت کی ترقی کے ساتھ ابھرتی ہیں۔

16
جاحظ نے کتاب  

جو فصل لکھی اس میں اسے ایسا ساتھی قرار دیا جو بھلائی کا مشیر ہے اور کبھی ملال کا باعث نہیں بنتا۔ الحیوان میں کتاب کی مدح میں

17 

 میں پیش کیا گیا ہے۔ 1کتاب کی تیاری کے سماجی ڈھانچے کا خلاصہ جدول 

 علمی اتھارٹی میں مقام کردار طبقہ

 اور اجازے کا منبعاصل اتھارٹی  متن کی تصنیف یا املاء اور سماع مصنف یا شیخ

اق / ناسخ
ّ
 نقل کی درستی کی مادی ذمہ داری متن کی نقل اور تجارت ور

ح / معارض
ّ
جِ
مص

 مقابلے کے ذریعے نسخے کی اعتباریت نسخے کا اصل سے مقابلہ اور تصحیح 

ج لِّد  اور تاجرِ کتب
 گردش اور رسائی کا انتظام جلد سازی اور فروخت و تقسیم م



 

 

 قرونِ وسطیٰ کے اسلامی شہروں میں کتب، کتب خانے اور علمی اتھارٹی: مخطوطات کی گردش، اوقاف اور علم کی منتقلی کا تاریخی مطالعہ

[ 159 ] 

 علمی اتھارٹی میں مقام کردار طبقہ

 ادارہ جاتی نگرانی اور رسائی پر اختیار ذخیرے کی حفاظت، فہرست سازی اور اعارہ خازنکتب خانہ دار / 

 : کتاب کی تیاری میں شامل طبقات اور علمی اتھارٹی میں ان کا کردار )مصنف کی اپنی تدوین(1جدول 

حامل تھا۔ یہاں مقابلہ کا مرحلہ خاص اہمیت رکھتا اس جدول سے ظاہر ہوتا ہے کہ کتاب کا ہر مرحلہ ایک سماجی ذمہ داری اور ایک اتھارٹی کا 

ہے، کیونکہ اسی کے ذریعے نسخہ محض نقل نہیں بلکہ معتبر نقل بنتا تھا اور اس کی تصدیق سماع کے نوٹس میں درج ہوتی تھی۔

18 

 ترجمہ اور سرپرستی: اتھارٹی کی سیاسی جہت

 ی گوتاس عباسی دور میں ترجمے کی تحریک اس بات کی نمایاں مثال ہے کہ

ت

 
 کتاب اور اتھارٹی کا رشتہ سیاسی سرپرستی سے بھی جڑا ہوا تھا۔ دم

کی کے مطابق یونانی علوم کے عربی ترجمے کسی اتفاقی علمی شوق کا نتیجہ نہیں تھے بلکہ حکمران طبقے، سرکاری ضروریات اور تاجروں و علماء 

سرپرستی کے ایک مربوط نظام کا حاصل تھے۔

19
الفہرست میں مترجمین اور ان کے سرپرستوں کے تذکرے اسی نظام کی ابن الندیم کی  

جھلک دیتے ہیں۔

20
 اس سے واضح ہوتا ہے کہ علمی اتھارٹی کے ماخذ میں سیاسی سرپرستی کا عنصر ابتدا ہی سے موجود تھا۔ 

 مخطوطات کی گردش: نقل، تجارت اور سفر

ملک اور سماع کی شہادتیں

ت

ت

 نقل، 

بنیادی ذریعہ نقل تھی، مگر نقل کی اعتباریت اس کے ساتھ لکھی جانے والی عبارات سے قائم ہوتی تھی: کاتب کا نام اور مخطوطات کی گردش کا 

ملک کے نوٹس اور وقف کی عبارات۔ ایڈم گاسیک نے عربی مخطوطات کے ان مادی 

ت

ت

تاریخ )خاتمہ(، مقابلے کا اندراج، سماع کی تحریریں، 

ست مرتب کی ہے،اور متنی نشانات کی تفصیلی فہر

21
ر  نے دکھایا ہے کہ سماع کے سرٹیفکیٹ میں سامعین کے نام، مجلس کی تاریخ اور  

ل

 

ش
اور ہر

قاری کی شناخت درج ہوتی تھی، جس سے ایک نسخے کی تاریخِ استعمال اور اس کی اعتباریت کا ریکارڈ بنتا تھا۔

22
یوں مخطوطہ ایک متن کے  

 ویز بھی تھا۔ساتھ ساتھ اس کی سماجی تاریخ کا دستا

 تجارت، تحفہ، عاریت اور رحلہ

نقل کے علاوہ کتابیں خرید و فروخت، تحفے، میراث اور عاریت کے ذریعے گردش کرتی تھیں، اور علماء کے رحلات نے متون کو شہروں کے 

یہ ہے، ان گنت مصنفین اور ان کی مابین منتقل کیا۔ ابن الندیم کی الفہرست، جو چوتھی صدی ہجری کے وسط کی کتابی دنیا کا ایک نادر اشار

تصانیف کی فہرست دے کر دکھاتی ہے کہ بغداد میں کتابوں کی تجارت اور تعارف کا نظام کتنا ترقی یافتہ تھا۔

23
یاقوت حموی نے معجم البلدان  

 استفادہ کرنا ممکن تھا،میں مرو کے کتب خانوں کا ذکر کیا ہے اور اپنے اس تجربے کا بیان کیا ہے کہ وہاں سے کتابیں مستعار لے کر

24
جو اس  

 بات کی گواہی ہے کہ کتب خانے کی رسائی بعض شہروں میں نسبتاً کشادہ تھی۔

اس کے برعکس کتابوں کی گردش میں خطرات بھی تھے۔ خطیب بغدادی کی تقیید العلم میں علم کو لکھنے کی ضرورت کے دلائل اور اس کے 

ساتھ احتیاط کے آداب دونوں ملتے ہیں،

25
اور ابن جماعہ نے طالب علم اور عالم کے لیے کتابوں کے استعمال، ان کی حفاظت، عاریت اور  

واپسی کے آداب مدون کیے۔

26
 کتاب کی یہ مفصل تدوین خود اس بات کی دلیل ہے کہ کتاب کی گردش ایک اخلاقی اور سماجی نظم کے  

ِ
آداب

 تابع تھی۔

اعتباریت کا تھا۔ جب نسخے ہاتھ سے نقل ہو کر بازار میں آتے تو غلطیاں، اضافے اور بعض  کتابوں کی گردش میں سب سے بڑا مسئلہ نسخوں کی

گاسیک کے اوقات جعلی انتساب کا خطرہ ہمیشہ موجود رہتا۔ اسی لیے مقابلے اور سماع کی شہادتوں کو نسخے کی قدر کا بنیادی معیار سمجھا گیا، اور 

مصنف کی اجازت یا اس کی نگرانی میں مقابلے کی تصریح ملتی ہو۔ مطابق وہ نسخے زیادہ قیمتی گنے گئے جن پر

27
ر  کا مشاہدہ ہے کہ قارئین کی  

ل

 

ش
ہر

جماعتیں بھی نسخے کی تصحیح اور اس کی تاریخ کو محفوظ رکھنے میں شریک تھیں، جس سے اتھارٹی کا ایک اجتماعی پہلو سامنے آتا ہے۔

28 

 اسلامی شہروں میں کتب خانے: اقسام اور کردار

 خلافتی، مدرسہ اور مسجد کے کتب خانے

 ی گوتاس نے دکھایا ہے کہ اس کی حیثیت عباسی خلفاء 

ت

 
اسلامی شہروں کے کتب خانوں کی کئی اقسام تھیں۔ بیتِ حکمت کے بارے میں دم

عدہ تعلیمی ادارے کی صورت کے ذاتی کتب خانے اور ترجمے کی سرپرستی کے ایک مظہر کی تھی، جسے بعد کی روایات میں بڑھا چڑھا کر ایک باقا

میں پیش کیا گیا۔

29
قاہرہ میں فاطمی خلفاء کے ذخیرے اور دار العلم کا ذکر ہائنز ہالم اور پاؤلا سینڈرز کی تحقیقات میں ملتا ہے، جہاں کتب خانہ  

سیاسی اور مذہبی سرپرستی کے ساتھ نظریاتی تعلیم کا بھی مرکز تھا۔

3031
ء( اور 1067ھ/459میہ )سنی مدارس، مثلاً بغداد کے نظا 

ء(، میں کتب خانے تدریس کے لازمی حصے کے طور پر قائم کیے گئے۔1234ھ/631مستنصریہ )

32 

ر  نے کیا ہے، اس بات کی نادر شہادت ہے کہ ایک مدرسے کے 
ل

 

ش
دمشق میں اشرفیہ دار الحدیث کے کتب خانے کی فہرست، جس کا مطالعہ ہر

اور دیگر علوم کی کتابیں کس تنوع کے ساتھ جمع تھیں، اور اس کی ترتیب سے اندازہ ہوتا ہے  کتب خانے میں فقہ، حدیث، لغت، ادب، طب

کہ مدرسے کا کتب خانہ محض فقہی نصاب تک محدود نہیں تھا۔

33
 میں درج ہے۔ 2ان اقسام کا خلاصہ جدول  

 رسائی سرپرستی مثال قسم

 خلافتی / شاہی
بیتِ حکمت )بغداد(، فاطمی ذخیرۂ قصر 

 )قاہرہ(
 علماء اور مخصوص طبقات تک محدود خلفاء اور حکمران

 نظامیہ اور مستنصریہ )بغداد( مدرسہ
وزراء اور حکمران، وقف کے 

 ذریعے

اساتذہ اور طلبہ، شرائطِ وقف کے 

 مطابق

 رسائی سرپرستی مثال قسم

 اشرفیہ )دمشق( دار الحدیث
حکمران اور اہلِ ثروت، وقف 

 کے ذریعے
 محدثین اور طلبہ

 اہلِ خیر اور علماء مرو کے کتب خانے )بحوالہ یاقوت( خانےمسجد اور شہری کتب 
نسبتاً وسیع، بعض جگہ مستعار دینے کی 

 اجازت

 مالک کی صوابدید مالک کی ذاتی دلچسپی علماء و ادباء کے ذاتی ذخائر نجی کتب خانے

 تدوین( : قرونِ وسطیٰ کے اسلامی کتب خانوں کی اقسام اور ان کی خصوصیات )مصنف کی اپنی2جدول 

کتب خانوں کے حجم کے بارے میں منقول روایات کو احتیاط سے پڑھنے کی ضرورت ہے۔ عباسی اور اندلسی کتب خانوں کی جلدوں کی تعداد 

کے بارے میں بعد کی روایات میں مبالغہ عام ہے، اور پیڈرسن نے ان اعداد کو لفظی صحت کے بجائے ایسے علمی وقار کی علامت کے طور پر 

کی طرف توجہ دلائی ہے جو حکمران اور شہر اپنے کتب خانوں کو دیتے تھے۔پڑھنے 

34
گوتاس نے بیتِ حکمت کے بارے میں اسی نوع کی  

تاریخی تحقیق کا مطالبہ کیا ہے۔

35
 اس لیے اعداد و شمار کے بجائے ذخیروں کی ساخت اور ان کی سماجی کارکردگی پر توجہ زیادہ مفید ہے۔ 

ے ہیں۔ پہلا یہ کہ کتب خانوں کی رسائی ان کی سرپرستی کی نوعیت سے براہِ راست جڑی ہوئی تھی، اور دوسرا یہ اس درجہ بندی سے دو نتا

ت

کلی

 

ن
ئج 

کہ مدارس اور دار الحدیث کے کتب خانوں کو وقف کی قانونی ضمانت حاصل تھی جو خلافتی ذخیروں کو نصیب نہیں تھی، اس لیے ان کا تسلسل 

 زیادہ مستحکم رہا۔

 افیہ اور علمی مراکز: مرو، نیشاپور اور بغدادشہری جغر

 نے نیشاپور کے مطالعے میں دکھایا ہے کہ شہری اشرافیہ اور علماء کے

 

ی ٹ
 کتب خانوں کی تقسیم شہروں کی علمی حیثیت سے مربوط تھی۔ رچرڈ ب ل

معاشرتی حیثیت کو مستحکم کرتے تھے۔خاندان مدارس، مساجد اور کتب خانوں کے سرپرست تھے اور اسی سرپرستی کے ذریعے وہ اپنی 

36
 

یاقوت حموی کے بیان کے مطابق مرو میں متعدد کتب خانے موجود تھے جن سے استفادہ نسبتاً آسان تھا،

37
اقین کا بازار اور  

ّ
اور بغداد میں ور

شاہی ذخائر ایک ساتھ علمی زندگی کو سہارا دیتے تھے۔

38
 کہ علمی مراکز کی تشکیل میں ان شہروں کی مثالوں سے یہ حقیقت واضح ہوتی ہے 

 سرپرستی، تجارت اور تدریس کے عناصر ایک دوسرے سے الگ نہیں تھے۔

 اوقاف: علم کی ادارہ جاتی ضمانت

 وقف کی شرعی اساس

 »نے خیبر کی زمین کے بارے میں فرمایا، صلى الله عليه وسلم وقف کی شرعی بنیاد حضرت عمرؓ کی اس روایت پر ہے جس میں نبی اکرم
ْ
 َس
ب
َ
ح
 َ

ت

ْ

ئ

ِ

 

َ إِنْ ش

ت

ٹ

ا
َ
ِ
َ ب 

ت

ْ

ت

ق َّ َ
َ

ت

ت
َ
هَاا و

َ ل
ْ
ص
َ
)اگر تم چاہو تو اس کی اصل کو روک لو اور اس کی پیداوار صدقہ کر دو(۔« أ

3940
فقہاء نے اسی اصل سے وقف کے  

احکام اخذ کیے، جن میں اصل جائیداد کی بقا اور اس کے منافع کے مخصوص مصارف پر استعمال کو مرکزی حیثیت حاصل ہے؛ اور احکام 

 ابتدائی کتب میں وقف نامے کی شرائط، متولی کے اختیارات اور مصارف کی تفصیلات مدون کی گئیں۔الاوقاف جیسی

41
میریم ہوکسٹر کی  

( کو جنم دیا جو ریاست سے نسبتاً آزاد رہ کر public sphereتحقیق کے مطابق وقف نے اسلامی معاشروں میں ایک ایسے عوامی دائرے )

ہی کرتا تھا۔تعلیم و خدمت کی مالی پشت پنا

42 

 وقف نامہ، متولی اور اتھارٹی کی تقسیم

وقف کے نظام میں اتھارٹی کی ایک نئی صورت متولی اور ناظر کے اختیارات میں ظاہر ہوتی ہے۔ وقف نامہ واقف کی مرضی کو قانونی حیثیت 

اختیارات، تقرر اور احتساب کے ضوابط تفصیل سے ملتے  دیتا تھا، اور متولی اس کی تنفیذ کا ذمہ دار ہوتا تھا؛ ابتدائی فقہی کتب میں متولی کے

ہیں۔

43
اس طرح کتب خانے کی انتظامی اتھارٹی واقف، متولی اور قاضی کے مابین تقسیم ہو جاتی تھی، اور میریم ہوکسٹر کے مطابق یہی تقسیم  

وقف کو ایک نسبتاً خود مختار ادارہ بناتی تھی۔

44
محافظ نہیں بلکہ وقف نامے کی تنفیذ کے نظام کا حصہ یوں کتب خانے کا خازن محض ذخیرے کا  

 تھا، اور اس کی ذمہ داری میں کتابوں کی فہرست سازی اور ان کی واپسی کی نگرانی شامل تھی۔

 کتب خانوں کے اوقاف اور رسائی کے ضوابط

کتب خانہ دار کی تنخواہ، کتابوں کی خرید و  مدارس اور کتب خانوں کے اوقاف نے علم کو ایک پائیدار مالی بنیاد فراہم کی۔ وقف نامے میں

مرمت، اور طلبہ کے وظائف کے مصارف مقرر کیے جاتے، اور کتابوں کے استعمال کی شرائط، مثلاً انہیں کتب خانے سے باہر نہ لے جانا یا 

ضمانت کے ساتھ مستعار دینا، درج ہوتی تھیں۔

45
 حفاظت تھا، مگر اس کا نقصان رسائی شرائطِ وقف کی اس پابندی کا ایک فائدہ تو کتابوں کی 

ہر کی تحدید بھی ہو سکتا تھا، کیونکہ جو کتاب وقف کی شرائط کے تحت کتب خانے میں مقید ہو جاتی وہ شہر کے دیگر علماء کے لیے دسترس سے با

 بھی ہو سکتی تھی۔

جامد شرائط نے بعد کے ادوار میں اداروں کی لچک کو  وقف کے نظام پر ایک معاشی تنقید ٹیمور کوران نے پیش کی ہے، جن کے مطابق وقف کی

محدود کر دیا اور نئے علمی تقاضوں کے مطابق وسائل کی تخصیص مشکل بنا دی۔

46
اس تنقید کا ایک علمی جواب یہ ہے کہ وقف کی یہی جامد  

 رکھا، اس لیے وقف کا اثر یک رخی شرائط تھیں جنہوں نے بہت سے کتب خانوں کو حکمرانوں کی سیاسی تبدیلیوں اور ضبطیوں سے بچائے

 نہیں بلکہ دو دھاری تھا: تحفظ کے ساتھ ساتھ جمود۔

 علم کی منتقلی اور علمی اتھارٹی کی تشکیل

 مدرسہ، اجازہ اور علماء کا سماجی طبقہ

 تعلیمی اور قانونی سند میں بدل علم کی منتقلی کا مرکزی ادارہ تدریس اور اجازہ تھا، اور جارج مقدسی کے مطابق مدرسہ نے اجازے کو ایک منضبط

دیا۔

47
 جوناتھن برکی نے قاہرہ میں علم کی منتقلی کے مطالعے میں دکھایا کہ علمی اتھارٹی محض کتابی علم سے نہیں بلکہ استاد اور شاگرد کے شخصی 

تعلق اور سماع کی حاضری سے قائم ہوتی تھی،

48
انوں اور سماجی عمل کی تحلیل کر کے دکھایا جبکہ مائیکل چیمبرلین نے دمشق میں علماء کے خاند 

کہ علم اور اتھارٹی کا اکتساب خاندانی روابط اور سرپرستی کے نیٹ ورک سے وابستہ تھا۔

49
جوآن گلبرٹ نے دمشق میں علماء کی پیشہ ورانہ  

 
 نے نیشاپور کے "اعیان" کے مطالعے میں تشکیل کا مطالعہ کر کے بتایا کہ مدارس کے قیام نے علم کو ایک منظم پیشے میں بدلا، اور رچرڈ ب ل

 

ی ٹ

علماء اور شہری اشرافیہ کے باہمی تعلق کی نشان دہی کی۔

5051 

 شخصی اتھارٹی )سماع اور اجازہ( ← مصنف یا شیخ: متن کی املاء اور تدریس

اق اور ناسخ: نقل اور تصحیح و مقابلہ
ّ
 مادی اتھارٹی )نسخہ، خاتمہ اور سماع کے نوٹس( ← ور

 ادارہ جاتی اتھارٹی )وقف نامہ اور خازن( ← اور کتب خانہ: ذخیرہ اور تدریسمدرسہ 

 اتھارٹی کی تجدید اور اگلی نسل تک منتقلی ← طالب علم اور عالم: استفادہ، رحلہ اور نئی نقل

 : کتاب سے علمی اتھارٹی تک کا سفر اور اتھارٹی کے فیصلہ کن مقامات )مصنف کی اپنی تدوین(1تصویر 

 اور استاد کا تعلق: ایک بنیادی کشمکش کتاب

 اس نظام کی ایک اہم داخلی کشمکش کتاب اور استاد کے مابین تعلق تھی۔ ایک طرف علمی روایت میں یہ اصول رائج تھا کہ علم محض صحیفوں سے

نہیں بلکہ اہلِ علم سے لیا جائے، جس کی تائید سماع و اجازے کے نظام سے ہوتی ہے؛

52
کی کثرت اور کتب خانوں کی دوسری طرف کتاب  

وسعت نے خود مطالعے کو علم کا ذریعہ بنا دیا، جس کی نمایاں مثالیں ادباء اور مؤرخین کی کتابی ثقافت میں ملتی ہیں۔

53
اس کشمکش کا حل بالعموم  

اور اسی لیے نسخوں پر سماع کی  یہ نکلا کہ کتاب کو مقبول اتھارٹی اسی وقت ملتی جب وہ کسی شیخ سے سماع یا اجازے کے ذریعے منسلک ہوتی،

تحریریں ثبت کی جاتی تھیں۔

54 

 تاریخی ارتقاء اور کتب خانوں کی نزاکت

 اہم پیش رفت دور / سن

 بغداد میں کاغذ کی صنعت کا آغاز اور کتابت کی لاگت میں کمی آٹھویں صدی عیسوی کے اواخر

اقین کے بازاروں کا فروغعباسی دور میں بیتِ حکمت اور ترجمے کی  نویں صدی عیسوی
ّ
 تحریک؛ ور

 ابن الندیم کی الفہرست؛ دار العلم اور کتب خانوں کی کثرت چوتھی صدی ہجری

 قاہرہ میں فاطمیوں کے دار العلم کا قیام ء1005ھ / 395

 بغداد میں نظامیہ مدرسے کا قیام ء1067ھ / 459

 بغداد میں مستنصریہ مدرسے کا قیام ء1234ھ / 631

 منگولوں کے ہاتھوں بغداد کا سقوط اور کتب خانوں کا نقصان ء1258 /ھ 656

 دمشق و قاہرہ میں مدارس اور دار الحدیث کے کتب خانوں کا فروغ ساتویں تا نویں صدی ہجری

 : اسلامی شہروں میں کتاب اور کتب خانوں کے تاریخی ارتقاء کا خاکہ )مصنف کی اپنی تدوین(3جدول 

تا ہے کہ کتب خانوں کا ارتقاء ایک سیدھی لکیر کی صورت میں نہیں بلکہ سیاسی استحکام اور سرپرستی کے اتار چڑھاؤ سے اس خاکے سے ظاہر ہو

ں کی جڑا ہوا تھا۔ ان کی نزاکت کی شدید مثالیں وہ ادوار ہیں جب شہر سیاسی بحران کا شکار ہوئے، مثلاً بغداد کا سقوط جس کے دوران کتب خانو

یات ملتی ہیں اگرچہ نقصان کی مقدار پر مؤرخین کے ہاں بحث ہے۔بڑی تباہی کی روا

55
اس واقعے کو صرف المیے کی نظر سے دیکھنا کافی نہیں؛  

ھانچہ اس سے یہ علمی سبق بھی ملتا ہے کہ علمی اتھارٹی کا دار و مدار شہری استحکام پر ہے، اور وقف کی قانونی حفاظت کے باوجود جب ریاستی ڈ

 طات کے ذخیرے سب سے پہلے متاثر ہوتے ہیں۔ٹوٹتا ہے تو مخطو

 تنقیدی تجزیہ: اتھارٹی کے تین ماخذ

 مذکورہ مباحث کی روشنی میں قرونِ وسطیٰ کے اسلامی شہروں میں علمی اتھارٹی تین ماخذ سے پیدا ہوتی نظر آتی ہے۔ پہلا شخصی ماخذ ہے، یعنی

مدرسہ، وقف نامہ اور کتب خانہ دار؛ اور تیسرا مادی ماخذ ہے، یعنی نسخہ، اس کا خاتمہ، سماع شیخ، سماع اور اجازہ؛ دوسرا ادارہ جاتی ماخذ ہے، یعنی 

ملک کی عبارات۔ میکس ویبر کی اصطلاح میں یہ تینوں بالترتیب شخصی )کرشماتی(، قانونی و عقلی اور روایتی عناصر کی ملی جلی

ت

ت

 کے نوٹس اور 

صورتیں ہیں۔

56
  گیا ہے۔میں پیش کیا 4ان کا تقابل جدول  

 کمزوری قوت ذریعہ ماخذ

 شیخ کی وفات اور شخصیت پر انحصار اعتماد اور براہِ راست تصدیق شیخ، سماع اور اجازہ شخصی

 جمود اور رسائی کی تحدید تسلسل اور مالی تحفظ مدرسہ، وقف نامہ، خازن ادارہ جاتی

ملک کی عبارات مادی

ت

ت

 ضیاع، آتش زدگی اور جعل سازی اور حفاظت قابلِ جانچ تاریخ نسخہ، خاتمہ، سماع اور 

 : علمی اتھارٹی کے تین ماخذ کا تقابلی جائزہ )مصنف کی اپنی تدوین(4جدول 

۔ یہ اس تحلیل پر ایک اعتراض یہ ہو سکتا ہے کہ ماخذوں کی یہ تین گانہ تقسیم تجریدی ہے اور تاریخی واقعات میں یہ باہم گتھی ہوئی ملتی ہے

مگر تقسیم کا مقصد انہیں الگ کرنا نہیں بلکہ ان کے باہمی توازن کے بگاڑ کو سمجھنا ہے: جب ادارہ جاتی اتھارٹی غالب ہو اعتراض درست ہے، 

ندگی کی جائے تو علم جامد ہو جاتا ہے، اور جب شخصی اتھارٹی تنہا رہ جائے تو علم شیخ کی وفات کے ساتھ ختم ہو جاتا ہے۔ مسلم شہروں کی علمی ز

 توازن میں مضمر تھی۔کامیابی اسی

57
اس نتیجے کی معاصر معنویت یہ ہے کہ مخطوطات کے تحفظ اور ڈیجیٹائزیشن کے منصوبوں میں بھی نسخے کی  

 مادی شہادتوں، ادارہ جاتی تحفظ اور علمی برادری کی شرکت کو ایک ساتھ ملحوظ رکھنا ضروری ہے۔

 نتائجِ تحقیق

تحقیق سے حسبِ ذیل نتائج اخذ ہوتے ہیں۔ اول، کتاب، کتب خانہ اور وقف قرونِ وسطیٰ کے اسلامی شہروں میں ایک ہی سماجی نظام کے 

اقین کے بازاروں
ّ
نے  مربوط حصے تھے، جس میں علمی اتھارٹی شخصی، ادارہ جاتی اور مادی سطحوں پر پیدا ہوتی تھی۔ دوم، کاغذ کی صنعت اور ور

تیاری کو ممکن اور سستا بنایا، مگر کتاب کی اعتباریت سماع، مقابلے اور اجازے کی شہادتوں سے قائم ہوتی تھی۔ سوم، وقف نے کتب کتاب کی 

کا دو تحفظ و جمود خانوں کو پائیدار مالی اور قانونی بنیاد دی لیکن رسائی کی شرائط کے ذریعے اس کی جغرافیائی تقسیم کو بھی متعین کیا، اور اس کا اثر 

 دھاری تھا۔ چہارم، کتب خانوں کی نزاکت یہ ظاہر کرتی ہے کہ علمی اتھارٹی شہری اور سیاسی استحکام کے بغیر قائم نہیں رہ سکتی۔

 خلاصہ بحث

گیا۔  زیرِ نظر مقالے میں قرونِ وسطیٰ کے اسلامی شہروں میں کتب، کتب خانوں اور علمی اتھارٹی کے باہمی تعلق کا تاریخی مطالعہ پیش کیا

ثابت ہوا کہ کتب خانے محض غیر جانبدار ذخیرے نہیں بلکہ ایسے سماجی ادارے تھے جن کے ذریعے علم کی منتقلی، رسائی اور اتھارٹی کی 

شرائط طے ہوتی تھیں، اور وقف اس نظام کی قانونی ریڑھ کی ہڈی تھا۔ آج مخطوطات کے تحفظ، فہرست سازی اور ڈیجیٹائزیشن کے منصوبوں 

اس تاریخی تجربے سے یہ سبق ملتا ہے کہ نسخے کی مادی شہادتوں، ادارہ جاتی ضمانت اور علمی برادری کی شمولیت کو ایک ساتھ ملحوظ رکھا کے لیے 

جائے۔ مستقبل کی تحقیق میں وقف ناموں کے مقامی ذخائر اور کتب خانوں کی فہرستوں کے تقابلی مطالعے کو اس نظری ڈھانچے سے مربوط 

